
IBARUWA YYUMUSHUMBA
Kamena /Nyakanga 2025

Ku bakunzi banjye abashumba, n’indahemuka zose za Kiliziya Ntagatifu
Ku izina ry’Imana Data, na Mwana, na Roho Mutagatifu. Amina
Kristu Yazutse!

Kuri iki Cyumweru, ni umunsi w’ingenzi cyane kuri kiliziya yacu. Dufite umugisha wo kwizihiza
umunsi w’Icyumweru cy’Ubutumwa hamwe n’Umunsi Mukuru wa Pentekositi, byombi
bitwibutsa umuhamagaro n’inshingano zacu nk’ubwoko bw’Imana hano ku isi.

Icyumweru Cy’Ubutumwa: Umuhamagaro wo Gupfa no Gukira (Abanyagalatiya 2:20)

Umunsi w'lcyumweru cy'Ubutumwa bw'Abamisiyonari si itariki yo kuri kalendari gusa, ahubwo ni icyo
Imana itwibutsa mu ntego dufite hano ku isi. Ntituri hano kugira ngo tubeho gusa maze tuzapfe, ahubwo
turi hano "nk'abayoboke ba Kristu" kugira ngo dupfe kandi tubeho. Ibyo bivuga ko dukurikiza urugero
rwa Kristu n'abatagatifu be, bashoboye kumwirukira kandi bakaba barapfuye mu gihe cya kera cyane
tutibuka, buri munsi turiyica kubw’ibyifuzo byacu bwite binyuriye mu isengesho, kwiyiriza ubusa,
ukwiyanga no kwicisha bugufi. Ariko kandi, ibyo ntitubikora mu buryo butagira intego. Dukurikiza iyo
nshingano mu buryo bugaragara binyuze mu kwagura uruziga rwo gusangira urukundo rw'lmana no
kugeza ku bantu benshi kurushaho ubuntu bwayo, ukuri, ubwiyunge n'amahoro.

Nimucyo kuri uyu munsi twibuke abahungu n'abakobwa bacu - abo muri paruwasi zacu bapfuye ari
Abapadiri, Ababikira b’Umusaraba, n’Abogezabutumwa - bo bumviye umuhamagaro wo gukorera
ubwoko bw'Imana mu midugudu, mu mijyi no mu bihugu by'amahanga. Nimucyo tujye tubibuka mu
masengesho yacu dusaba imbaraga, ibyishimo no kwihangana. Nimucyo kandi dushyigikire umurimo wabo
dukoresheje impano zacu zitangwa n'ubuntu muri iki gihe, zizakoreshwa mu bikorwa byacu byo guteza
imbere abaturage, amaseminari, no gufasha abakene cyane mu murimo w'ubumisiyoneri.

Turabasaba by'umwihatiko gusengera abasore n'inkumi bo mu maseminari yacu n'ibigo by’ubumenyi
bw’iterambere, barimo kwitegura gukorera Imana n'abantu. Tugomba kandi gusabira urubyiruko rwo
muri Kiliziya zacu — kugira ngo bumve ijwi ry'Imana ribahamagarira gukora umurimo wayo, kandi bagire
ubutwari bwo kuvuga bati "Ndi hano, ntuma I”” ba ari jye utuma". (Izayi 6:8).

Pentekositi: Bujujwe imbaraga kugira ngo bahinduke Abahamya (Ibyakozwe n’Intumwa 1:8, M.
Yohani 20:22, Mt. Mariko 16:17—18, Mt. Luka 10:19)

Umunsi mukuru wa Pentekositi wizihizwa mu rwego rwo kuzuzwa Roho Mutagatifu ku ntumwa,
wabashoboje gukora umurimo w’ubutumwa bwa Kristu bagiye hirya no hino "bakorera ibyiza bose"



(Ibyakozwe n'Intumwa 10:38). Ntabwo byari intangiriro y'umurimo w'Intumwa gusa, ahubwo byari
n'intangiriro y'umurimo w’ubutumwa bwacu natwe.

Roho Mutagatifu ntiyahawe intumwa cyangwa abapadiri gusa. Buri wese muri twe afite ububasha bwo
kuba umuhamya. Aho mu karere k'twacu hari abantu badafite amizero kandi barwaye, dusabwa gusenga
dusaba gukizwa. Iyo tubonye umuntu ukeneye ubufasha, tuba tugomba kugira impuhwe. Iyo tubonye
umuntu ufite irungu kandi wihebye, tuba dusabwa kumuha amizero kubwo kubana na Kristu.

Kiliziya si inzu isanzwe. Ni wowe, -- buti mwana w'Imana, wabatijwe mu mubiri wa Kristu, akuzuzwa
Roho Mutagatifu, maze akorezwa ku isi akaba ibiganza, ibirenge, n'ijjwi bya Yezu Kristu.

Nimucyo kandi dusenge dusaba ko umurimo w'ubumisiyonari wa Kiliziya yacu wakorwa no mu
bindi bihugu, cyane cyane mu bihugu byo muri Afurika, urugero nk'u Rwanda, Liberiya, n'ibindi
byinshi twatangiye gukoreramo. Twiringiye ko mu mwaka utaha tuzagera nibura mu bindi bihugu
icumi, turi kumwe n'abasore n'inkumi bo muri twe, bitangira umurimo bifashishije ubuzima bwabo, igihe
cyabo, ubuhanga bwabo n'umutima wabo. Ndabinginze musabire iyi migambi, kandi Imana ihamagare,
yohereze benshi bafite umutima n'ishyaka (urukundo) ku Mana no ku bantu.

Igisibo cy’Intumwa: Tuvugurure umuhamagaro Wacu

Nyuma ya Pentekositi, Kiliziya idutumira mu gihe cy'ibyumweru bibiri by'Igisibo cy'Intumwa. Iki
ni igihe cyo gutekereza ku mibereho y'intumwa - guhamagarwa kwazo, kwigomwa kwazo, no kwiyegurira
Kristu kwazo kutajegajega. Nanone kandi, ni igthe Kiliziya yitegura gushyira mu murimo abantu barangije
imyitozo yabo yo gukora umurimo. Nyamuneka fata umwanya muri ibi byumweru usome Ibyanditswe
Bitagatifu, utekereze ku butumwa bwa Kiliziya, kandi usabe Imana kuguhamagarira gukora — waba ukiri
muto, ukuze, ufite akazi, cyangwa uri mu ishuri cyangwa muri kaminuza. Nk'uko Chatles Spurgeon yigeze
kubivuga, "niba Imana yaguhamagaye ngo ube umugaragu wayo, ntugacogore ngo ube umwami".

Reka iki gihe cya Pentekositi kibe igihe cyo kwivugurura, guhinduka bashya, n’iyogezabutumwa rishya —
kuri Kiliziya zacu, imiryango yacu, na buri wese muri twe ku giti cye. Nimucyo tube ubwoko bushya
bw'abantu mu umuriro wa Roho Mutagatifu, bwuzuye urukundo n'amizero, biteguye kujya gutangariza
buti wese inkuru nziza y'Imana.

Nyagasani wahamagaye Intumwa zawe, uziha Roho Mutagatifu maze ukazohereza ku isi, natwe uduhe
umugisha, utwuzuze maze atwohereze.

¥ Ubutatu butagatifu — Imana Data, na Mwana na Roho Mutagatifu — nibibayobore hamwe n’imbabazi
n’ubuntu bw’igisagirane. Roho Mutagatifu ubwe, utaganga ubugingo wamanukiye ku Intumwa akuzuza
Kiliziya imbaraga z’ubumana, nakomeze kuduha imbaraga mu murimo w’ivugabutumwa. Mu ugusabirwa
kw’abatagatifu bose n’Umubyeyi Mutagatifu, Tewotokosi, nitubashwe kurindwa no gukomezwa nk’uko
dukorera Imana n’abantu, ubu n’iteka ryose. Amina.

Hamwe n’urukundo rwa kibyeyi n’amasengesho,

Moran Mor Samuel Theophilus Metropolitan ¥
Tariki: 31 Gicurasi 2025
Ahantu: Ikicaro Gikuru

PS: Iyi baruwa izasomwa muri paruwasi zose ku Cyumweru, tariki ya 8 Kamena 2025 — Ku Cyumweru cy’umurimo
w’ivugabutumwa no ku Munsi Mukuru wa Pentekositi kandi igomba guhindurwa mu ndimi zose zo mu karere
kugira ngo ishishikarize abemera.



